
Recep Tayyip
ERDOGAN Tiirkiye
Prezident1 ayirildi

Kirez ayin (iyiin) 24-d4 Tiirkiyedi
Tiirkiye Cumhurbaskam (Preziden-
t1) hem Tiirkiye Biiiik Millet Meclisi
(Parlamenti) millet vekilleri (depu-
tatlarin) secimneri oldu.

Secimnerdd 52,59% oy alarak Tiir-
kiyenin Cumhurbaskan1 (Prezidentr)
Recep Tayyip ERDOGAN (Adalet
hem Kalkinma Partisi) segildi.

Kalan 5 kandidatin arasindan en
cok oy aldi Muharrem INCE (Cumhu-
riyet Halk Partisi) — 30,64%.

29 Kirez ay (iyiin) 2018

MUZEUL GAGAUZESC REG IDNAL DE IS TDFHE

Paasi - 4 ley 00 bani

Portulu giyimnerin milli gununda
Gagauz m1111 siyimneri parladi

2018-ci yilin Kirez ayin (iyiin) 24-di, Moldovanin kultura, aydinnatmak hem aarastirma ministerliin calismala-
rinnan, Moldovada iiciincii keréd bakild1 Portulu giyimnerin milli Giinii.

8-ci sayfa

Akademik hem poet
Todur ZANET 60 yasinda!

2018-ci yilin Kirez ayn (iyiin) 14-d4, Gagauz Milli Gimnanin avtoru, poet,
yazicl, dramaturg, aarastirmaci, folklorcu, stenarist hem rejisor, publitist,
cevirici, “Ana So6zii”’n bas-redaktoru hem “GAGAUZLUK” Ciimne Birliin
basi, akademik Todur ZANET 60 yasim1 tamamnadi.

Biin kopmadim hi¢ halkimdan:

Ne kahirdan, ne beladan, ne zorluktan.

Yash giinnerindi onunnan hep oldum,

Kara kuvetleri giiiisiimndin bin durdum,

Oldiim da, dirildim da — birlikt,

Bolii omiir — pek biiiik kismet bu diinnedi.
Todur ZANET, 14.02.2015

Todur ZANET: “Bin — gagauzum! Biin
utanméérim kendi dilimdén hem halkim-
S dan! Onnar benim kamim hem canim!
Onar benim ana damarim, kosi tasla-
rim! Onnar beni erdé tutér hem beni béin
yapér! Taa son soluumadan, iireemin bit-
ki atisitnadan hep izmet edecim onnara:
Gagauz Halkima, Gagauz Dilimd hem
Gagauzluuma!” 3-cii sayfa

Bendii var bir Vatan,
Anamnan bobam,
Bir milletim
Hem evim,
Pek paali bir erim.
Todur ZANET, 10.02.2010

Baskan ordennari, knymetli
adlar1 hem gramotalar verdi

2018-ci y1hin Kirez ay (iyiin) 28-d4 Gagauziya Baskam verdi Gagauziya-
nin ddiillerini (ordennari, kiymetli adlar1 hem gramotalari) anilmis insan-
nara: meditina iscilerini, politiyacilara, kultura hem bilim zaametcilerina,
iiliredicileri, jurnalistleria hem c¢inovnikleri.

Odiilleri  kabledin
insannarin  arasinda
“Gagauziya (Gagauz
Yeri)” ordem verildi
ayakta bulunan Cadir-
dan  politiyaciyalara
Saveliy ERGOGLU ya
hem Boris JELEZOG-
LUya hem da onnarin
yaninda raametli kah-
ramana, politiyaciya
Georgiy SIRTMACa
(ordent aldi onun esi),
ani canini verdi Gaga-
uz Respublikasinin kurulmasi igin.

“Mihail Cakir” ordem ve-
rildi gagauzlarin amilmis vragina,
meditina bilgilerindd doktora, Dev-
let Kanteldriyasinin yaninda bulunan

kurort-sanitar hem reabilitatiya ilagla-

masinda Asotiatiyasinin Bolnitasinda

hirurga Aleksandr DANCa (patrettd).
“Gagauziyanin kiymetli meditina

zaametcisi” adlari verildi:  2-ci sayfa

Baskan ordennari, kiymetli adlar1 hem gramotalar verdi

Sonu. Ceketmesi 1-ci sayfada.

Cadir rayon bolnitasinin derma-
tolog doktoruna Zinaida VARBANa,
Komrat rayon bolnitasinin hirurguna
Konstantin YANIOGLUya, Valkanes
kasabasinin duudurma evin akuser-
genikolog boliimiiniin basina Nikolay
BRINZAya.

“Gagauziyanin kiymetli peda-
gogu” adi verildi Valkanes kasaba-
sinin “A.Doljnenko” liteyin romin
dilindi iiiiredicisind loana DRAGA-
NUKa.

“Gagauziyanin kiymetli Kkul-
tura zaametcisi” adlarn verildi:
Gagauziyanin kultura hem turizma
Upravleniyasinin bagina Marina SE-
MENOVAya, Avdarma kiiiiyiin Ya-
ratmak Evinin Ondercisind Mihail
YAZAClya, Komrat “D.Savastin”
resimcilik  skolasinin pedagoguna
Mariya DIMOGLUya, Komrat usak
muzika skolasinin pedagoguna Tat-
yana MUTKOGLUya, Cadir kasa-

basinin “Kadinca” ansamblisinin ilk  Televideniyas1”
“Caylr”

ondercisind hem bulnki

rock-grupanin  artistina

STOYANOVa.

“Gagauziyanin kiymetli jurnalis-
” ad1 verildi “Gagauziya Radio hem

Dimitriy

kompaniyasinin ko-
respondentina Maya SADOVICa.

“Gagauziya Baskanin hem Halk
Toplusun Gramotas1” verildi: Gaga-
uziyanin kultura hem turizma Upravle-
niyasiin zaamet¢isind Anna POMET-

KOya, Cadir usak muzika skolasinin
pedagoguna Dimitriy DIMCOGLUya,
Gagauziyanin kultura hem turizma
Upravleniyasinin zaametgisind hem
Komrat “S. Kosd” teatrusunun aktoru-
na Mihail REZUNETa, Komrat rayon
bolnitasinin reanimatiya boliimiiniin
basina Andrey PLAHOTNUKa, Cadir
kasabasinin Saalik Merkezinin haber-
cilik hem statistika boliimiiniin basina
Susana KURTEVAya, Valkanes rayon
bolnitasinin direktorun yardimeisina,
terapevt doktoruna Natalya IVANO-
VAya.

Bundan kaard Moldova Respubli-
kasmin Pravitelstvosunun Diplomnari
verildi Gagauziyanin ¢inovniklerina:
Gagauziya Bagkanmn hem ispol-
kom predsedatelin 1-ci yardimcisi-
na Vadim CEBANa, Komrat rayon
administratiyasinin buhgalterina Na-
talya ALADOVAya, Gagauziya cift-
¢ilik hem industriya Upravleniyasinin
buhgalterna Irina BOLGARa.

Secimnar sandu ilk ker Moldovada acildi

2018-ci yihin Kirez aymn (iyiin) 24-
di Tiirkiye Respublikasinda Tiirkiye
Cumhurbaskanmi (Prezidenti) hem
Tiirkiye Biiiikk Millet Meclisi (Parla-
menti) millet vekillerin (deputatlarin)
secimneri oldu.

Ama Kirez aymn (iyiin) 17-dd bu
secimnar yapildi Tiirkiye disinda bulu-
nan Tirkiye vatandaslari igin.

Moldovada yasayan hem bulunan
Tiirk vatandaglarina deyni se¢im bolii-
miin sandu1 T.C. Kisinev biiiikel¢iliinda
acildi. Se¢im boliimiin basi oldu Tiirki-
ye Kisinev Biiiikelgisi Iskender Kemal
OKYAY.

“Kizil ay” Ramazan yardimi Valkanesa etistl

2018-ci yiin Hederlez aym 24-
di, Komrattan sora, Gagauziyanin
Valkanes kasabasmna etisti yardim,
angisin, TIKA kurulusun yardimin-
nan, buray getirdi Tiirkiyenin “Ki-
z1l ay” kurulusu. Bu yardim yapilér,
musulmannarin Ramazan yortusu-
nunnan ilgili olarak.

Valkanesta “Kizil ay”in yardimi da-
adild1 200 yoksul ayleleya.

Yardimin ~ daatmasma  burayi
geldilir TIKA Kisinev ofisin koordi-
natoru Selda OZDENOGLU hem da
“Kizil ay” kurulusun hem Moldova
“Kirmizi kruga” temsilcileri. Karsla-
di onnar1 hem yardimnan ilgili siraya
katildi Vaslkanes kasabasiin primari
Viktor PETRIOGLU.

Yardimi kabletméd deyni Primari-
yaya geldildr aylelerin temsilcileri.

Not. “Ana Sozii” gazetasimin calis-
masmnan hem TIKA Kisinev ofisin
koordinatoru Selda OZDENOGLU
aracilinnan yardim kabledennerin
arasina alindi Valkanes kasabasinin
“Ake¢a” 4-cii usak bascasina gidin
Misa KRETUnun aylesi da. (Misa
KRETU igin biz annattik gazetamizin
gecteki nomerindd).

Palistana insanina
yardim kompaniyasi

KARDESLERIMIZIN
ACILARINI
HAFIFLETMEK iGiN -

DESTEK OL
TURKIYE!

iINSANi

YARDIM KAMPANYASI

Palistinada olan son olaylarlan
ilgili olarak, Tiirkiye Respublikasin-
da acild1 “Palistinaya insani yardim
kompaniyas1”.

Bu kompaniyaya katilmak hem
yardim etmaék isteyenndr var nicé para
yollasinnar afisada belertildin banka
esaplarina.

GRT TURKSATa cikt1

G2

GRTnin basina Vitaliy GAY-
DARCI gectiktiin sora, “Gagauziya
Radio hem Televideniyas1” Ciimne
Kompaniyas1 kendi programalarim
baslad: diinneyi vermii TURKSAT
sputnik sistemasindan.

TURKSATtan GRTn
icin:

MPEG 4 sputnik tiinerin TURK-
SAT sputniind uurlamasi 42 gradus;

Signali aaramak dalgast 12685 V
SR: 30000

siiretmdk

Ana sozu

Akademik hem poet Todur ZANET 60 yasmda'

70-si4 adimnamak peetim

Artik 70-sa attim adimu,

Altmis y1l yaradip adimu.

Savastim tilirenmaa,

Savagtim ¢ok bilmaa —

Biléan bilgiyi insana ¢evirmaa.
Halkimnan bilé gittim ileri,

Istén tutundum, silip terleri.
Aktardim ortalu, aarayip folkloru,
Topladim laflari, korudum hep kooru
Gagauz Ocaanda, Gagauz Bucaanda —
Glin-be-giin, saat-be-saat, vakidinda...
Annattim dooruluu, yalani kokledim,
Susuz da yandim, yavan da idim...
liltmedim basimi “kuvedin” 6niind,
Olmadim bén ¢irak aalemin koriitinda.
Gegti yillarim bold kismetta!

Ne mutlu canima — halka izmett!
Halkimdan dilimi 6diing ban aldim —
Zenginnedip, geeri aktardim!
Korudum dinimi, korudum evimi,
Konakladim musaafirmi,

Bir yolcuya ekmek uzattim...

Ne simardim, ne azittim...
Vakidinnan esap kapatim,

Borglu olana borcumu 6dedim,

Bana bor¢luyu canimdan afettim.
Saydim anami, saydim bobamiu,
Esimi, erimi, usaklarmi,

Soy-senseléd da hep aklimda —

Kan su olmaz hig¢ bir zamanda...
Artik 70-sa attim adimi,

Ilerledip adimnarmu,

Koruyup adamnuimi,

Hep baaslayip yarattiima.
25/06/2018, 07:15-08:35

Kalarsaydi — kalér adin
Diindén, biiiind hem yaarina,
Gegeriz biz adim-adim.
Omiir dolér damna-damna,
Kalarsayd1 — kalér adin.
04.02.2000

Maskali maskaralara
Alistim giildr maska altindan

bakan bakislara...
Alistim arkamdan uran

keskin bigaklara...
Alistim miskinnéé, haseetlaa...
Salt alisamadim bu titsi

hayarsizlaa, esapsizlaa...

Aligtim listlima atilan kara bataklaa...
Alistim yukardan sauran mindarlaa...
Alistim yudalari kursununa...

Salt alisgamadim maskali maskaralara...

Alistim artik herbir igé...

Alistim, ani baskanciklar da ciici...
Alistim maskaralaa, yalancilaa....
Canim raat — aligtim! Ama...

Bitisti bigak yaralar1 — kaldz izleri...
Giderim bu baski altinda ileri:
Bakaslar, yalannar, bataklar altinda —
Halkm krugasi hep sirtimda...

Bunnara kars1 dooru laf — kalkanim,
Korunmaa deyni s6ziim — oklarim,
Yaasin kursunnar — hi¢ yoktur korkum.
Halkima izmettdyim — kaavidir ruhum!
26.01.-10.04.2011

Akar sular akt1 denizlera
Umurumda da diil senin o laflarin!
Yanip, stindii eski duygularim.

Bos lirektd avaz da kalmadi.

Baar, baarma — kirildi sevda kanatlari.

Sén deersin: donelim ge¢mislera,
O uykusuz hem da deli gecelerd,
Ciidd yikandumiz Hederleza

Hem da o bir yastaa — ikimiza.

Isteersin gend girelim akar suya,

Eni 6miir verir 6lii o duyguya,

Ama iki kerd girilmeer bir suya.
Yazik, yazik gecmis o duyguya.

Akar sular akt1 denizler4,
Daadip o duyguyu kopiiklera.

Eni bir duyguya hi¢ kalmadi maya,

Bu sevday1 koyamaycez ayaa.
07.02.2018

ikimiz badastik
Badastik ikimiz, badastik,
Birini gérmeméé savastik.

Yumup gozleri, yangina karistik...

Son-sonunda bu isd alistik.
26.09.2015

Kafa dermeni

(60 yas + 16 giin epigramast)
Yorgun kafa, baara-baara,
Dinnenmeya ald1 ara:
Dingilleri yavasatti,

Cark dislerni yalabatti,
Kayalara verdi kuvet —
Akilima olsun izmet,
Dooru hem uz galigsinnar,
Fikir unu akitsinnar.

Olsun aklim, olsun zaamet,
Durgunmasin Todur Zanet.
25/06/2018

Bin — binim!

Birisind “Esenin” deerlér — eriyer,

Obiirii da “Blok mus — bay1lér.
Filan — “Puskin”mus,

Figsman — “Gé6te”ymis,

Birisi — “seymis”,

bilmim “neymis”...

Bén sa — banim —
Gagauz kokiindanim!
Beni sin 614 kablet —
bédn Todur Zanet.
05.02.2011

Resim: Gagauz poeti Todur Zanet.
(avtor resimci Dimitriy Savastin. 1986 yil).

Dipsiz derinniia batti sevdalar...
Incelnmis erdin koptu sevda ipleri,
Kopmaklan bild diinnéélar cingildi,
Dipsiz derinnéé ugér sevdamiz,

Sessiz bir baarmaklan baarér duygumuz.
Kaldik ikimiz — iki alik hem {isiiz,

Batt1 giineslér, batti giiniimiiz,

Siindii ateslar, suudu damarlar, al kannar,
Atesli soluklar, vulkan gibi kaynayan o cannar,
Stindii, kapandi deliycd ¢imkiran o gozlér,
Karanaa, dipsiz derinnéé batt1 sevdalar...
22.04.2017

Sén — bir sabaa ¢iiyi damnasiysin giil yapraanda,
Bén — susamis, sevdadan yanmus, bir can bagganda.
Gel, Dan eri armadaan,

bakiniym goziindé, satkinda,
Bu diis mii, osa olan bir i mi ayinimda?!
Gel, i¢iim seni, susuzluumu kanaatlayip,
Gilinestd ugmaasin deyni, kanatlanip.
22.09.2016

T. ZANETin “Tayfun™u kirgiz dilinda

Todur ZANETin 60-c1 yildoniimiini (Kirez aymn 14-dii) kars1 Kirgizista-
nin «Typk nyiinecynyn AgadusiteD» (Tiirk diinnédsinin literaturasi) jurnalin
2018-ci yilin Cicek ayinda (aprel) tiparlandi onun “Tayfun” annatmasi.

Annatmayi kirgiz diliné ¢evirdi Kirgizistanin anilmis yazicisi, bu jurnalin bag
redaktoru, “Avrasya” yazicilar Birliin azasi, “Mahmut Kaggarl1” literatura premi-
yasinin laureati Aydarbek SARMANBETOV.

Bibliotekada yiibilarin giintinti kutladilar

Kirez ayin (iyiin) 14-da,
taman Todur ZANETin 60-
c1 duuma giiniinda Cadir
kasabasimin rayon ciimne
bibliotekasinda kuruldu
sergi “Todur ZANET - 60
yasinda!” hem yubiléir i¢in
bir konusmak oldu.

Konusmay gotiirdii bib-
liotekanin okuyculara izmet
vermak bolimiin basi1 Va-
lentina PASALI. Canabisi

annatt1 akademikTodur ZANETin ya-
ratmak yolunu, onun bilimda, literatu-
rada hem publitistikada calismalarini

hem urg11ad1 ani Cadir rayon climne
bibliotekasinin uzun zamannar var pek
kaavi igbirlii biilinkii yubilédrlan

“Yimanérim, ani nezamansa, hep okadar, Gagauzluk bayraa bu Gagauzi-

yada dalgalanacek!”

ke

“Hepsini, ne bendi biiiin var Gagauzluktan hem gagauz damarindan,

usaklumdan beeri cammma ektiliir malim hem anamnan-bobam. Anamnan-
bobam bana can verdilir, diinneyi getirdilir, malim sa i¢ diinndiyima ma-
sallarimiz1 hem tiirkiilerimizi, soleyislerimizi hem bilmecelerimizi, adetle-
rimizi hem siralarimizi kat-kat dosedi, aralarina adamnik, insannik hem
bol-bol comertlik erlestirdi!”

Akademik hem poet Todur ZANET

Komrat ATATURK bibliotekasinin

2018-ci yihn Kirez ayin (iyiin) 25-di, Komrat ATATURK bibliotekasinin 20-ci yildéniimiini kars: (biblioteka
kuruldu 1998-ci yilin Kirez ayin (iyiin) 26-da), Komratta bir kutlama sirasinnan onu baktilar.

Acils soziinii tutér Komrat ATATURK bibliotekasinin direktoru Vasilisa

TANASOGLU.

Go6zil bu yildoniimiinndn biblio-
tekayr hem onun zaametgilerini kut-
lamaa deyni o giinii ATATURK bib-
liotekasina geldildr Tiirkiye Kisinev
Biiiikelgisi Iskender Kemal OKYAY,
Tiirkiye Respublikanin Kisinev Bii-
iikelciliin sekreteri Esra SEN, TIKA
Kisinev ofisin koordinatoru Selda
OZDENOGLU, Gagauziya Baskanin
hem Ispolkom predsedatelin 1-ci yar-
dimcist Vadim CEBAN, Gagauziya
Halk Toplusun (GHT) bilim, iiiredi-
cilik, kultura, dil hem dinnir komisi-
yanin bast Dimitriy MANASTIRLI,
GHT deputatlar1 Grigoriy DULGER
hem Nikolay RAYA, Gagauziyanin
kultura hem turizma Upravleniyasi-
nin bagit Marina SEMENOVA, Ga-
gauziyanin tiiredicilik Upravleniya-
sinin bagi Sofya TORLAK, Komrat
primarin  1-ci yardimcis1 Georgiy
SARI, akademik hem poet Todur ZA-
NET, Gagauziyanin “M. Marunevig”

emal

Caleér tiirkiiciiyka irina GERASIMOVA.

bilim merkezin bag1 Sofya SULAK,
utiredicilér, yazicilar, resimcildr, bas-
ka kultura hem climne insannari hem
da taa ¢ok insannar, ani bu 20 yilin
i¢inda diil bir kerd agtilar bu biblio-
tekanin kapularimi hem burada bilgi
hem da can sicaklui buldular.

Kutlama siras1 agildi Tiirkiyenin,
Moldovanin hem Gagauziyanin gim-
nalarinnan.

Sora agilis s6zlnii tuttu hem kut-
lama sirasin1 gotiirdii ATATURK bib-
liotekasinin direktoru Vasilisa TANA-
SOGLU. Siikiir edip hepsind, kim o
giini geldi bu yortuya, Canabisi urgu-
ladi, ani bibliotekanin agilisinda yakla-
stk 300 kiyada, gazetaya hem jurnala
saabi olan ATATURK bibliotekasimnin
fondu biitiin 8000 taand kiyada etisti.
Vasilisa TANASOGLU agikladi, ani
bu 20 yilin i¢indéd bibliotekada tiirlii
kultura siralar1 da oldu: Tiirkiye, Mol-
dova hem Gagagauziya milli yortularin

Kutlama séziinnén yortuda bulunannara damsér Tiirkiye Kisinev Biiii-

kelcisi Iskender Kemal OKYAY.

kutlamalari, kiyatlarin prezentatiyalari,
resim hem el yaratmalari sergileri, sah-
mata hem sagki turnirlari, literatura
konkurslari hem taa ¢ok bagka g6zl
siralar. Ayirica Vasilisa TANASOGLU
siikiir etti Tiirkiyey4, Tiirkiyenin TIKA
hem “Yunus Evre” kuruluslarma o
biilik yardimnar ig¢in, ani yapilér ATA-
TURK bibliotekasina.

Sora biilikk hem bas musaafirlerd
kutlamak igin laf verildi.

Kendi kutlama so6ziindd Tiirkiye
Kisinev Biiiikelgisi Iskender Kemal
OKYAY dedi, ani “Komrat ATATURK
bibliotekas1 oldu Gagauziyada Tiirki-
yenin bir pargacii, bir baalant1 kdpriisii
tirk hem gagauz halklarin arasinda”.
Iskender Kemal OKYAY urguladi, ani

Tiirkiye, Moldova hem Gagauziya gimnalar saygiylan seslenildi hem ¢alindi.

20-ci ylldonumu

Tiirkiye ileri dooru da bibliotekaya hem
Gagauziyaya yardimda bilunacek.

Gagauziya Baskanin hem Ispol-
kom predsedatelin 1-ci yardimcisi
Vadim CEBAN siikiir etti Tiirkiyeya
o yardimnar i¢in, ani yapilér Komrat
ATATURK bibliotekasina hem biitiin
Gagauziyaya.

TIKA Kisinev ofisin koordinatoru
Selda OZDENOGLU can sicakliman
séledi, ani Komrat ATATURK bibli-
otekasinin bola iiisek uurda olmasini
yapérlar burada isleydn Vasilisa TA-
NASOGLU hem Praskovya KARA.

Bu nasaatlardan sora ATATURK
bibliotekasinin direktoru Vasilisa TA-
NASOGLU buyur etti siravardi 6né ¢ik-
sinnar o insannar, angilari durmamayca
ATATURK bibliotekasina gelerlir hem
o bibliotekaylan igbirliind4 bulunérlar:
yazicilar, resimciler, bibliotekacilar,
itiredicildr sportsmennar hem taa ¢ok
cok insannar. Hepsi bu insannar anna-
tilar ATATURK bibliotekas! icin, sii-
kiir ettilir ATATURK bibliotekasinin
direktoruna Vasilisa TANASOGLUya
hem bibliotekanin zaamet¢isind Pras-
kovya KARAya onnarin zaametleri
i¢in, insannii, can sicaklil hem musaa-
firlikelri i¢cin hem baagladilar bibliota-
kaya kim yaratmaklarini, kim ¢igekle-
ri, kim baasislarini.

Bu arada 06diil verildi Komrat
ATATURK  bibliotekasmin  20-ci
yildoniimiind maasuz yapilan “Nasil
annadardi mali...” gagauz dilind4 li-
teratura yarigmasinda erleri alannara
da.

Ikibuguk saat kutlama sirasinda
insannarin Oniindad tlirkdi caldilar Ga-
gauziyanin anilmis tiirkiiciileri irina
GERASIMOVA, Valentin ORMAN-
CI, Andrey PALIK hem kendi ustalini
gostedi Kongaz “Siileyman Demirel”
liteyin oyun ansamblisi. Kapanista pek

gozél bir tiirkd ¢aldi bu liteyin tiliren-
ciykas1 Anna DOYKOVA.

Komrat ATATURK bibliotekasinin
20-ci yildoniimii kutlama sirasindan
sora hepsi insannara teklif edildi almaa
tirk sofrasindan, angisina imekleri ha-
zirlamigtilar Kongaz “Siileyman Demi-
rel” liteyin iiliredicileri hem agsilari.

ATATURK

Calér “Siilleyman Demirel” liteyin iilirenciykasi Anna DOYKOVA.

Gagauziyann bibliotekacilari kutléérlar ATATURK bibliotekasindan kolegalarini.

Kongaz “Siileyman Demirel” liteyin oyun ansamblisi, kendi ustaluni gos-
terip, oynadi bir tiirk halk oyununu.

Ana soziu

29 Kirez ay 2018
29 iyiin 2018

Buuk yazi Ustamizin Nikolay BABOGLUnun
duuma gununun 90-c1 yildonumiina

2018-ci yihn Hederlez ayin (may) 24-dii Komrat ATATURK bibliotekasinda gecti bir sira, ani ilgiyidi gagauz literaturasi-
nin klassiyin, aydinnadicinin, yazicinin hem poetin, folklorcunun, aarastirmacinin, dramaturgun, publitistin hem muzeycinin
Nikolay BABOGLUnun (02.05.1928 — 26.08.2008) duuma giiniiniin 90-ci yildoniimiinnin. Siray1 ortak hazirladilar Komrat
ATATURK bibliotekasi, “Ana Sozii” gazetasi hem “GAGAUZLUK” Ciimne Birlii.

Kausum

Kausum, sin kausum,
Kanatli benim kusum,
Nindan sén kanat aldin
Negin pek susuz kaldin?
— Da susuz agan yandim
Susuzluuma dayandim,
Neredén da gegmedim,
Golciiklerddn icmedim...
Sizint1 aaradim pak
Hem olsun duruk, kirnak;
Punarda olsun seren
Olmasin suyu geren.
Peetimi verdi kanat
Diinneyin aslilari,
Kostursin pegasim-at,
Yapti ¢osma sulart.

Cok isé bén diislindiim,
Cok ig aklimdan gecti,

Nikolay BABOGLUyu anmak sirasi-
m1 agti Komrat ATATURK bibliotekasinin
direktoru Vasilisa TANASOGLU, angist
annattt Nikolay BABOGLUnun yazicilu
hem insanni i¢in, onun yaratmalarin 6zii
hem temalart igin.

Sora soz verildi Nikolay BABOG-
LUnun {iirencisind akademdid Todur
ZANET4, angisi urguladi, ani “Ana Sozii”
gazetast hem “GAGAUZLUK” Ciimne
Birlii 2018-ci yilin Hederlez aymi (may)
Nikolay BABOGLUyu anmak ay1 olarak
bildirdildr. Onustan bu meropriyatiya da
bunun g¢ercevesinda yapilér. Taa 6tdd aka-

Acan heptén lisiidiim,

Peetimdin sicak igtim!

Siralarim dizildi

Terli biyaz kiyada,

Nica ¢iftei ekini

Atér kara nadaza.

Aar istd — peetcilikta

Kelema topraa soktiim,

Zorda demedim “nestd” —

Ac1 dooruluu doktiim.

Susuzluum ugsun — borcum

Topraama, ana dil4,

Onnardan sesli tiirkiim,

[i da, fena da — bola...

Bezbelli o halizdan

Var peet¢i bu diinneydi,

Kausu kim annadi,

Kim ondan ihlam aldi.
Nikolay BABOGLU

demik aklina getirdi o gozél giinneri, agan
ona kismet diistii aydinnadiciylan yarat-
mak yolundan giitmai. Canabisi urguladi,
ani “kim ne ddrsd desin, ama gagauz dili
hem kulturasi kalkinmayaceydi hem olma-
yaceydi herliim iki biiiik yazicimiz Nikolay
BABOGLU hem Dionis TANASOGLU ona
okadar izmet etmdydildr!”

Gagauziyanin Komrat regional isto-
riya hem aaragtirma muzeyin direktoru
Vigeslav MARINOV hatirlatti, ani Niko-
lay BABOGLU 1963-64 yillarda Kongaz-
da bir muzey kurduydu hem o muzeyin
eksponatlar pek zengindi hem paaliydi.

Onun nasaatini ilerleddk Todur ZA-
NET da annatt1 kendi bildiklerini o muzey

i¢cin hem urguladi, ani Baboglunun kurduu
muzeyin kapanmasindan sora, onun ¢oyu
eksponatlar1 taa sora kurulan Besalma
muzeyind verildi.

Annadarak Nikolay BABOGLU i¢in
Todur ZANET séledi, ani XX-ci asirin 60-
c1 yillarinda Nikolay BABOGLU Kongaz-
da gagauzga radio kolverimneri yapardi.

Aydinnadicimizi Nikolay BABOGLU-
yu anmak sirasinda okundu onun peetleri
hem orada bulunan insannar yazicimizin
yaratmasini annadan sergiylédn da tanigti-
lar.

Praskovya KARA,
Komrat ATATURK bibliotekasinin
zaamet¢isi

Bilim Merkezinda Nikolay BABOGLUyu andilar

2018-ci yilin Kirez ayn (iyiin) 11-dé, gagauz literaturasinda En Biiiik Ustanin, gagauz literaturasinn klassiynin, ¢y, dramaturg, publitist” («Hukomnait
poétin hem yazicinin, dramaturgun hem folklorcunun, aarastirmacinin hem publitistin, ceviricinin, muzeycinin Ni-  Jirgareeruu Ba6orny — BhIIAIONIHIACS
kolay BABOGLUnun (02.05.1928 — 26.08.2008) duuma giiniiniin 90-c1 y1ldéniimiinii Gagauziyanin M.Marunevi¢ pycarens, nost, GoibKIOpHCT, 1pama-
Bilim Merkezindi oldu bir tombarlak masa toplantisi, ani baaslandi bu Biiiik Adama.

Nicé bildirer Bilim Merkezin sayti,
bu tombarlak masanin adiydi “Niko-
lay BABOGLU — sanmi yazici, peetgi,
folklorcu, dramaturg, publitist” hem
onun uuruydu: “Nikolay BABOGLU
i¢cin anmaklar1 korumak, Nikolay BA-
BOGLUnun bilimd4 hem gagauz hal-
kin kulturasinda roliind climne insanin
meraklini ¢gekmak”.

Bilim Merkezin zaametgilerindan
kaard, tombarlak masaya katildilar
Nikolay BABOGLUnun yakinari
(karis1 Anna hem kiz1 Nina), bilgiglér,
iitiredicilar, politika hem ciimne insan-

Typr, myonuuucT»), angisini hazirla-
mustilar filologiya bilgilerindd doktor
Sofya SULAK hem Bilim Merkezin
bag bilim aaragtirmacis1 Mariya KO-
PUSCU.

Kendi dokladinda Bilim Merke-
zin basg bilim aarastirmacist Mariya
KOPUSCU okudu Nikolay BABOG-
LUnun iilirencisinin, akademik Todur
ZANETin sozlerini: “Nikolay BA-
BOGLUnun yazdiklarmi, onun siralt
hem derin literatura dilini gagauz yazi-
cilarindan hig birisi gecdmedi. Bir sii-
pesiz: GAGAUZ literaturasinda Niko-
lay BABOGLU vardi hem daymalari

nar1, kultura zaametgileri, yazicilar.

Toplantiyr agti Bilim Merkezim
gecici bast Dr. Sofya SULAK. Sora
selemnama soézlerini soledildar: Geor-
giy MOLLA, Ispolkomun zaametgi-
si; Dimitriy MANASTIRLI, GHTnin
(Gagauziya Halk Toplusu) deputati,
GHTnin bilim hem iitiredicilik komisi-
yasinin basi; Dr. Sergey ZAHARIYA,
KDU (Komrat Devlet Universiteti)
rektoru.

Bu nasaatlardan sora gosterildi Ni-
kolay BABOGLU igin bir dokumental
film, angisin1 zamaninda hazirlamisti

GRT (Gagauziyanin Radio hem Tele-
videniyast).

Birtaan tombarlak Bilim Merkezin
zaamet¢ileri okudular kendi dokladlari-
m hem yazicilar Todur MARINOGLU,
Vasi FILIOGLU, Praskovya FILIOGLU
annatilar Nikolay Ignatiyevic BABOG-
LUylan bulugmalarini, onun yasamasini
hem yaratma ustaluni. Biiiik yazici igin
annattilar onun kizi Nina BABOGLU
hem karis1 Anna BOEVA.

Tombarlak masada oldu prezenta-
tiya cift dilli kiyada “Nikolay BA-
BOGLU - sann1 yazict, peetgi, folklor-

daymalarinda kaldi en BUUK USTA!
Bu var hem daymalarin daymalarinda
olacek!”

Maasuz tombarlak masa i¢in Kip-
cak kiitiylin (Nikolay BABOGLUnun
duuma kiiiiyll) liteylerinddn gagauz
dilindi iiiiredicildr Stefanida IVAN-
COGLU hem Mariya KOCABAS (“S.
Baranovskiy” liteyi) hem da Svetlana
TODOROVA (“B. Yanakoglu” liteyi)
hazirladilar sergileri, ani annadardilar
Biiiik Ustamiz igin.

Tombarlak masanin sonunda kable-
dildi bir Rezoliitiya.




Ver seni opiim, paali mamus! |

Okuycularimiz artik bilerlir talanth hem Allahtan ¢ok verimni incéi
duygulu poetimizi Mila KURUDIMOVAy1. Gecennerdi yollamis bizi iki
peetini, angilarin o baaslamis kendi anasina — sasilacek derin hem duy-

Pasi

Vard1 Pasida iki oolu:
Birisi — diri, 6biirii — 6ld.
Kim 6ldii — Pasi unuttu,
Hep caarardi o gocuunu.

Sanki, yapmislar ona kara biid,
Unutsun, kim diri hem da kim — 6lii.
Da gezirmis Pasi, elindd salt mum,
Kapudan tokadadan — biitiin giin.

Pasi pek kivrakti, yalpak sesi,
Cigekli salinkast, uzun pelii.
Dudaklar — pembd, saglar1 — emis.
O salinkay1 ¢coktan sigannar imis.

Emis saclar1 beyazidi ¢oktan.
Dudaklar mor olmuslar aalamaktan.
Ihtdrlandi onun damarl elleri —

gulu peetlir.

Mila KURUDIMOVAnin anasi Praskovya Nikolaevna POSMITNA-
YA (Kristeva) (29.05.1954 - 13.05.2003) diiiinnéda 16 giinsiiz sadece kirk
dokuz yil yasanms. Omiir boyu kilimciyka islemis hem diinneyi 3 usak
baaslamis. Ama usaklarin sade ikisi yaséér — oolu hem kiz1 Mila.

Biiiin, anarak Praskovya Nikolaevnay, siikiir ederiz ani gagauzlara
haliz bir Poet — Mila KURUDiMOVAyl — baasladi hem dua ederiz, ani
Allaa onu daymalarin daymalarinda saa yaninda tutsun.

Pasi bikt1 artik saymaa oliileri:

[lktin o, sora sén, yada bin,

Yada biz ikimiz hem te o insan.
Korkma, yavrum, toprak yimisak,
Sarmas bana, mari, korkak usak!

Vard1 Pasida iki oolu,

Sanki Baurguda bu is oldu.

Hep gezérdi Pasi, zavali, yalniz,
Ama vard1 onda taa iiiisiiz bir kiz.
28/12/2017

Mamus

Kedicii gibi tagtyardin beni kucak,
Sarilardim sana sicak-sicak.

Bir ayoz gibi aklimda kaldin.
Uiiredirdin gezmid adim-adim.

Safklar yoksa — olacek masal avsami:
Kiyatta gosterdrdin tiirlii-tiirlii kuslari.
Karannik korkusu kaybeldrdi tez,
Bana sakl1 verirdin sekerli kirez.

Kucaan — tatli, yimisak papucuk.
Sén bana — sevgili mamucuk,
Yada dirdim sana “mamus”.

Bir dé gdktin diistlin, yarali kus.

Geldi vakit seni tasimaa kucak,
Her adim — {ilireem4 bigak.
Gezirdik seninnin adim-adim,
Ama sén hep gengecik

aklimda kaldin.

Hep giilén, kaavi, kivrak —
Fotograflarda bakisin yalpak.
Yatalak edi yil, zavali kus,

Praskovya POSMITNAYA
(Kristeva) (29.05.1954 - 13.05.2003).

Cok mu biktin, sevgili mamug?

Nekadar sabur, nekadar ac1!

Bin senin sevgind dilenci.
Annamazdim taa — bir par¢a usak.
Hadi, mamu, seni alayim kucak!

Hadi, iyelim sekerli kirez!
Ne istdrsan — var. Yoksa — bulacez.

Kucaanda uyrym yavrucuk gibi —
Ko diislerimdi bulayim seni.

Ko uyandirsin ekmek kokusu,
Ko kaybelsin karannik korkusu.
Ko unudulsun bu kara olus.

Ver seni Opiim, paalt mamus!
Ceviz ayi, 2017

Dimitriy KARA
COBANIn duuma
giinundin 85 yil
tamamnandi

2018-ci yilin Hederlez ayin (may)
27-da anilmis raametli gagauz poe-
tin hem yazicisinin Dimitriy KARA
COBANIn (27.05.1933- 08.10.1986)
duuma giiniindin 85-ci yildoniimii
tamamnandi.

Bu yildonlimiinii kutlamaa deyni
Gagauziya Ispolkomu Hederlez aymi
(may) Gagauziyada Dimitriy KARA
COBAN1 anmak ay1 olarak bildirdi. Bu
iizerd yazicinin duuma yildoniimiinnén
ilgili olarak kutlamalar gectilér kimi
skolalarda, Besalma kiiiiyiindd hem
Gagauziyanin bilim Merkezinda.

ATATURKI anma Giiniit ATATURK bibliotekasinda

2018-ci yilin Hederlez aym (may) 19-da, Tiirkiye Respublikasinin kurucusunun Mustafa Kemal ATATURKiin
anmak giiniinéin hem da Tiirkiyenin “Genclik hem sport Giinii” yortusunnan ilgili olarak, Komrat ATATURK bib-

liotekasinda gecti siradaki 13-cii sahmata turniri, angis1 adandi bu yortulara.

Turnir bagladi Tiirkiye, Moldova
hem Gagauziya gimnalarinan. Bu say-
g1 durusundan sora ATATURK bibli-
otekasinin direktoru Vasilisa TANA-
SOGLU annat1 bu giiniin istoriyasini,
nekadar 6nemni o tiirk halkina.

Sora taa genistdn bu yortular igin
annattilar Tiirkiye Respublikanin Ki-
sinev Biiiikelciliin sekreteri Esra SEN
hem TIKA Kisinev ofisin koordinato-
ru Selda OZDENOGLU. Acilis sozii-
nii soledi Gagauziuyanin genglik hem
sport Upravleniyanin basi Sergey STO-
YANOGLU. Sora da turnirin kurallari-
1 agikladi sudya Andrey CESMECI.

Bu yilin ATATURK{i anma turni-
rinda pay aldilar tirencilir Komradin
D. MAVRODI, D. KARACOBAN, A.
TRETYAKOV hem Kongaz S. DEMI-

REL liteylerindén. Adetca hepsi kati-
lannar pay oldular 3 grupaya: I-ci — 5-8
yas arast; [I-ci — 9-10 yas arast; [1I-cii
—10-17 yas aras.

ATATURKii anma Giiniini 13-
cii sahmata turnirinda odiillir bola
payedildi:

Kizlarin arasinda I-ci grupada:
1-ci — Mila ZUEVA; 2-ci — Lena
DELI; 3-cii — Kseniya ARNAUT.

Cocuklarin arasinda I-ci grupada:
1-ci—Altun STAFAN; 2-ci — Aleksandr
BOLGAR; 3-cii — Vitaliy JIMJI.

Kizlarin arasinda Il-ci grupada: 1-ci
—Katid KIRAKOVA; 2-ci — Liida EVMI-
NENKO; 3-cii — Nastid JELEZOVA.

Cocuklarin arasinda Il-ci grupa-
da: 1-ci — Vadim NOVAK; 2-ci — Igor
STAMAT; 3-cii — Vlad KRISTEV.

Kizlarin arasinda Ill-cii grupa-
da: 1-ci — Darya RODIONOVA; 2-ci
— Tatyana DUDOGLU; 3-cii — Anna
KOLTA.

Cocuklarin arasinda Ill-cii gru-
pada: 1-ci — Aleksandr KOVAC; 2-ci
— Aleksey DUSKOV; 3-cii — Egor YA-
KiMOV.

Hepsind bu ugaklara Dipolomnar,
medalildr hem baasislar verildi. Kala-
nina “Katilmak Diplomnar1” verildi.

Bu tiirlii turnirlarda genglér diil
sade kendi bilgilerinnén, becerikliindn
yarigérlar, ama biri birinddn da eni
bilgilar kazanérlar, Tiirkiye Devletinin
istoriyasinnan tanigérlar, biri birinndn
taa yakin olérlar, dostlagérlar.

Vasilisa TANASOGLU,
“ATATURK” biliotekasinin direktoru




Hakasiyadaki “Ot Ir1” konkurs festivalinda

Yuliya ARNAUT laureat oldu

2018-ci y1lin Kirez ayin (iyiin) 9-12 giinneri arasinda Rusiya Federatiyasinin Hakasiya Respublikasinda oldu V-ci
Halklararas1 “Ot Ir1” (Atesin Tiirkiisii) konkurs festivali, angisinda pay aldilar 14 erdin tiirkiiciilir: Altay (RF),
Azerbaycan, Baskurdistan (RF), Belorusiya, Buriitiya (RF), Gagauziya (Moldova), Hakasiya (RF), Kazakistan, Kir-
gizistan, Krim, Saha (Yakutiya, RF), Tacikistan. Gagauziyay festivaldi temsil ettilir Gagauz tiirkiiciiykas:1 Yuliya
ARNAUT hem Moldovanin sanm artisti Potr PETKOVIC (jiiri azasi).

Gagauz tiirkiicliykas1 Yuliya ARNAUT Y finalda ¢alip
gagauzca “Kemencd” (laflar — Todur ZANET, muzika — Ilya
FILEV) tiirkiisiinii hem finalda angliyca tiirkiiyii “Queen Of
The Night” oldu V-ci Halklararasi “Ot Ir1” (Atesin Tiirkiisii)
konkurs festivalin I1I-cii gradta laureati.

Festivalin Gran-Pri 6diiliinti ald1 Kazakistandan tiirkiicii
Meratbek HAYROLDA. Festivalin I-ci gradta laureat1 Dip-
lomunu kabletti Kirgizistandan tiirkiiciiyka Mélani SARI-
YEVA, Il-ci gradta laureat: Diplomu verildi Belorusiyadan
tiirkiiciiykaya Olga GORNICARa.

Ayrica festivalin diplomantlar1 oldular Krimdan — Ma-
riya BAZALEEVA, Baskurdistandan — Aytugan VALMU-
HAMEDOYV, Tivadan — Aydin MONGUS.

“Umut” nominatiyasinda ensedi Altaydan “Oyno” neo-etno
grupast. “Ipek yolu” nominatiyasinda birinci oldu Hakasiyadan
Aleksandr KOBEJIKOV. Festivalin “Siiredicilerin may1llu pri-
z1” verildi hep Hakasiyadan Natalya ALBICAKOVAya.

Bundan kaard “Ot Ir1” konkurs festivalin hepsi prizorla-
rina verildi paali baasiglar hem para sertifikatlari.

Not. “Ot Irt” (Atesin Tiirkiisii) konkurs festivalin ku-
ruculart Hakasiya Respublikasinin pravitelstvosu hem
kultura ministerlii. Yapér bu festivali Hakasiyanin “S.P.
KADISEYV?” halk yaratmast hem kultura Merkezi.

29 Kirez ay 2018
29 fyiin ZOISE
Aylin Sengiin TASCI

hem tiirk muzikasi
topluluun kontertleri

Doktor Aleksandr DANCin tekli-
fini gorid Hederlez (may) aym 25-
di Kongazda hem 26-da Kisinevda
Tiirkiyedén tiirkiiciiyka Aylin Sengiin
TASCI hem Nevasel tiirk muzikasi
topluluu birir kontert verdilir.

6Maf 2018

Corul de muzica
turceasca

_ Nevasel Tiirk
lzigi Toplulugu

Kongazda konterttd c¢alindi evelki
hem biiiinkii tiirk tiirkiileri. Ayirica Ay-
lin Sengiin TASCI ¢ald1 gagauz halk tiir-
kiistinii “Mari Kiz”. Bu konterté katildi
Kazayaktan “Sevda” ansamblisi da.

Kisinevdaki kontert “Serghei Lanc-
hevici” Milli Filarmoniyasinda kiigiik
zalinda oldu.

Portulu giyimnerin milli gununda
Gagauz milli

(Sonu. Ceketmesi 1-ci sayfada)

Bu Giinnénilgili siralar gectildr Res-
publikanin 14 rayonun 45 kiiliylind4
hem kasabasinda. Kisinéuda yortulu
sira gecti Respublika Binasinda. Bu-
rada kuruldu Moldova muzeylerindén
hem ozel kolektiyalardan milli gi-
yimnerin sergileri. Moldovanin anil-

mis folklor ansamblileri kontertlarini
gosterdildr. El ustalar1 hem halk asei-
lar1 da kendi mallarini sergiledildr hem
onnarin satigini yaptilar.

Portulu giyimnerin milli Giinii s1-
rasimn1 agarak, Moldovanin kultura,
aydmnatmak hem aarastirma minist-
rusu Monika BABUK (so! patrettd)

“ANA SOZU”Gagauz dilindi gazeta

Cikér 14.08.1988 beeri

Kurucu “ANA SOZU” S.R.L.

Todur ZANET
Bas redaktor

giyimneri

parladi

urguladi, ani Portulu giyimnerin milli
Giinii — bu derin maanali bir yortu, ani
birlestirer insannari, halk giyimnerind
saygilar1 acér, verer kolayini insan taa
derinddn annasin onnarin maanasint
hem 06zelliini. Canabisi dedi: “Halkin
milli giyimneri — bu o halkin kultura
bi¢imi, ani i¢ind alér o halkin istoriya-
sini, taa baglangigtan biiiinkii giinddan.
Bu material hem ruh zenginniin varli
yoktu nicé bizd dokunmasin, verip son-
suz kaynaklar1 bizim artistlerimiza”.
Gagauziya kultura hem turizma
Upravleniyasinin caligmalarinnan
Kisinéuda Portulu giyimnerin mil-
li Giiniind kendi sergisini kurdu Ga-

il b Bl

indeksi - PM — 21358

Gazeta “Universul” basim evinda basilér

MUZEUL GAGAUZESC REGIONAL OE ISTOR
SISTUDIERE A TINUTULLUI COMRBAT

gauziyanin Komrat regional istoriya
hem aarastirma muzeyi hem kendi
kivraklunt gosterdildr dizayner Lidi-
ya TODIYEVAnin hazirladu evelki
gagauz kar1 kulluu rubalarmi gosterdn
Cadir kasabasinin Usaklarin yaratmak
Merkezindén kizlar.

Not. Gagauziyada “Milli giyimne-
rin “Gagauz Gergefi” Il-ci Festivali”
gececek Harman aywn (avgust) 30-da
Valkanes kasabasinda.

RM - 2028, Moldova, Kisinéu,
¢/p Nr. 1025. Tel/fax: 022 28-18-04

e-mail: todur.zanet@gmail.com

